
• Ғəли Соҡорой (1826—1889) - 
(Мəхəммəтғəли Ғəбдессалих улы 
Кейеков)— башҡорт шағиры, 
мəғрифəтсеһе. 1826 йылда Өфө 
губернаһы Бөрө өйөҙе (хəҙерге 
Башҡортостан Республикаһы Тəтешле 
районы) Иҫке Соҡор ауылында мулла 
ғаилəһендə тыуған. Уның ҡартатаһы 
Кейек старшина Ҡара Табын башҡорт 
ырыуында иң атаҡлы кешелəрҙең 
береһе булған.



Ғ.Соҡорой шəжəрəһе



• Мөхəммəтғəли үҙ тыуған ауылы, яҡын 
тирəлəге һəм алыҫыраҡ мəҙрəсəлəрҙə 
22 йəшенə тиклем һабаҡ алған, дин 
ғилемен ныҡлы үҙлəштергəн. Китер 
булдым сығып илдəн уҡырға, Ғилем 
эҫтəп ҡайтайым тип Соҡорға, — тип яҙа 
ул автобиографик бер шиғырында.



• Бер аҙ ваҡыт Көньяҡ Урал, ҡаҙаҡ 
далаларында балалар уҡытып 
йөрөгəндəн һуң 1849 йылда Стəрлебаш 
мəҙрəсəһенə килə һəм бер ни тиклем 
белемен камиллаштырып, үҙе шунда 
шəкерттəргə дəрес бирə башлай. 
Мəҙрəсəлə уҡытҡан шағир Шəмсетдин 
Зəки менəн дуҫлаша, унан шиғриəт 
серҙəренə өйрəнə. 



• Шулай ғилем эҫтəп, шəкерттəр уҡытып, 
ниһайəт, 1852 йылда тыуған ауылына 
əйлəнеп ҡайта һəм ғүмеренең аҙағынаса 
шунда йəшəп, крəҫтиəн эше менəн 
шөғөллəнеп, балалар уҡытып ғүмер 
һөрə.



• Ғəли Соҡорой тыуған ауылында ғаилə 
ҡороп, 3 ҡыҙ, 5 ул тəрбиəлəп үҫтерə, 
мəҙрəсə һабаҡтарын бирə. Һəр береһе 
башлы-күҙле булып, ғаилə ҡороп йəшəп 
китə. Ғатаулла, Ғиниəтулла, Ғарифулла 
исемле улдары, ата юлын ҡыуып, 
заманының уҡымышлы кешелəре булып 
таныла. 



• Ғарифуллаһы əҙип булараҡ та шөһрəт 
ҡаҙана. «Беҙ урман башҡорто булабыҙ. 
Урман əрсеп, бесəнлек вə игенлек яһап, 
бар ваҡытымды һəм көсөмдө шул 
шөғөлдəргə сарыф ҡылдым, — тип яҙа 
Ғəли Соҡорой. — Мəсет һəм мəҙрəсə 
араһында хеҙмəт итеп ирəкте 
башҡортоноң иң ғəли миннəтле заты 
булып торамын».



• Шулай ауылда донъя көтөү, мəҙрəсə, 
хужалыҡ эштəре араһында ғилем, шиғриəт 
менəн шөғөллəнергə лə форсатын таба ул. 
Шағирҙың ундан артыҡ китабы донъя күрə. 
Улар иҫəбендə түбəндəге шиғыр 
йыйынтыҡтары бар: «Дөрри Ғəли» 
(«Ғəлиҙең ынйылары»,) «Шəмғ əз-зия» 
(«Шəм яҡтыһы»), «Зəмми нəзир» 
(«Оҡшашты өҫтəү»), «Мəҙхе Ҡаҙан» 
(«Ҡаҙанды маҡтау»), «Тəх-рибə, рамаҙан!» 
(«Хуш килəһең, рамаҙан айы!») һ.б







Ғ.Соҡорой музейы







•  «Был шəхестəр – беҙҙең ҡан, беҙҙең 
тарих, беҙҙең дан!»


